5-Minute Catechesis Campaign
KONSENSYANG PANLIPUNAN

Ang tao ay di nabubuhay ng nag-iisa sa mundo.  Kailangan niya ang tulong ng iba upang mabuhay. Dahil dito, dapat niyang isipin ang kapakanan ng bawa't isa habang nabubuhay sa mundong ito at pahalagahan kung ano ang mas makabubuti sa nakararami.

Sa darating na eleksyon, maraming bagay tayong dapat na isaalang-alang sa isang kandidato. Hindi lang natin dapat isipin kung ang isang kandidato ay galing sa mahirap, galing sa angkan ng mga magagaling ng pinuno, isang bar topnotcher, nakaranas na manungkulan sa pinakamataas na posisyon sa ating bayan o kandidatong may dala ng bagong pag-asa. Marahil ang isa sa mga dapat maging batayan sa pagboto ay ay konsensyang panlipunan o social conscience.  
Gasgas na nga kung maituturing ang mungkahing alamin ang plataporma ng mga kandidato ngunit sa ganitong paraan lamang natin mas lalong malalaman ang kanilang mga prayoridad, pinapahalagahan at mga plano. Dapat natin ilagay sa isip kung may kakayahan ba siyang baguhin ang bulok na sistema na mayroon ngayon sa ating pamahalaan.  Anu-ano ba ang mga plano niya upang maiahon ang mga kapatid nating naghihirap at tuluyan nang nawawalan ng pag-asa?  Anong balak niyang programa sa mga kabataan na pag-asa ng ating bayan? May mga plataporma ba siya sumasagot sa mga suliraning panlipunan? Ano naman ang kanyang pananaw para sa ating kapaligiran? para sa ating Inang Kalikasan? Paano niya mapapaganda ang ating kapaligiran?  magagawa ba niyang disiplinahin ang mga maling kaugalian ng ating kababayan? 

Ilan lamang ito sa mga dapat nating itanong sa ating sarili sa pagpili ng mga kandidato. Marami pang dapat na malaman tungkol sa mga kandidato. Sana mas lalo natin silang kilalanin. Nawa’y maging isa sa maging batayan natin sa pagpili ng ating iboboto ay kanilang konsensiyang panlipunan na maipapahayag lamang ng kanilang pagtugon sa mga suliraning panlipunan.

Kilalanin ang ating mga pinuno. Mag-isip. Bomoto.

Text Campaign (huwag babasahin sa misa)

Kilalanin ang ating mga pinuno. Mag-isip. Bomoto. Para sa karagdagang kaalaman, bumisita sa www.ppcrvsanvicentedepaul.weebly.com. Pakipasa sa iba.

